
BOSNA I HERCEGOVINA 
Federacija Bosne i Hercegovine 

TUZLANSKIKANTON 
VLADA 

Bro j: 02/1-02-8718-2/25 
Tuzla, 14.04.2025. godinc 

Na osnovu člana 5. i 29. Zakona o Vladi Tuzlanskog kantona ("Službene novine 
Tuzlanskog kantona", br. 17/00, 1/05, 11/06, 13/11 i 15/17), Vlada Tuzlanskog kantona na 
sjednici održanoj dana 14.04.2025. godine, d o n o s i 

ODLUKU 
o utvrđivanju prijedloga Zakona 

I 

Utvrđuje se prijedlog Zakona o izmjenama i dopunama 7akona o novčanim 

podrškama u poljoprivredi i ruralnom razvoju Tuzlanskog kantona. 

II 

Prijedlog 7.akona iz tačke I ove Odluke uputit će se Skupštini Tuzlanskog kantona na 
razmatranje i donošenje po skraćenom postupku. 

III 

Odluka stupa na snagu danom donošenja. 

DOSTAVITI: 

1 x Sl:upštini Tuzlanskog kantona 
1 x Ministarstvu poljoprivrede, 

šumarstva i vodoprivrede 
1 x Evidenciji 
1 x a/a 

 Na osnovu člana 24. stav 1. tačka c) Ustava Tuzlanskog kantona (''Službene novine 
Tuzlansko-podrinjskog kantona'' broj: 7/97 i 3/99 i ''Službene novine Tuzlanskog kantona'' broj: 
13/99, 10/00, 14/02, 6/04 i 10/04), Skupština Tuzlanskog kantona, na sjednici održanoj 
dana_______ 2025. godine, donosi 
 

 
ZAKON  

 O IZMJENAMA I DOPUNAMA ZAKONA  
O NOVČANIM PODRŠKAMA  

U POLJOPRIVREDI I RURALNOM RAZVOJU TUZLANSKOG KANTONA 
 
 

Član 1. 
 

 U članu 4. Zakona o novčanim podrškama u poljoprivredi i ruralnom razvoju Tuzlanskog 
kantona (''Službene novine Tuzlanskog kantona'' broj 8/14, 2/16, 4/18, 12/20 i 10/24) iza broja 
''42/10'' dodaje se tekst ''i 99/19''.  
 

Član 2.  
 

U članu 6. u stavu (3) iza riječi ''Hercegovine'', dodaju se riječi ''(u daljem tekstu: 
Federalni Program)''. 

 Iza stava (3) dodaje se novi stav (4) koji glasi: 
''(4) Ukoliko se za to ukaže potreba, Vlada Kantona može donijeti  Program za tekuću 

godinu i prije donošenja Federalnog Programa poštujući odredbe Federalnog zakona.'' 
 

Član 3. 
 
U članu 9. u stavu (1) tačka i) mijenja se i glasi: 
''i) da ispunjavaju ostale uvjete propisane Programom i Pravilnicima'', 
U istom članu stavovi (2) i (3) se brišu. 
Dosadašnji stav (4) postaje stav (2). 
 

Član 4. 
U članu 10. stavovi (5) i (6) se brišu. 
Dosadašnji stav (7) postaje stav (5). 

   
Član 5. 

 
U članu 13. u stavu (1), A) Biljna proizvodnja, 1) Proizvodnja ratarskih kultura, 

povrtlarskih kultura, voćarskih kultura i gljiva, iza podtačke 1.3, dodaje se nova podtačka 1.4 
koja glasi:  

''1.4. kukuruz šećerac''. 
Dosadašnje podtačke 1.4, 1.5, 1.6, 1.7, 1.8, 1.9, 1.10, 1.11, postaju podtačke 1.5, 1.6, 1.7, 

1.8, 1.9, 1.10, 1.11 i 1.12. 
 

 
Član 6. 

 
U članu 17. iza stava (8) dodaje se novi stav (9) koji glasi: 

''(9) Nakon što Ministarstvo uspostavi Aplikaciju za novčane podrške, općinske/gradske 
službe će sve zahtjeve obraditi putem iste, što će biti precizirano Programom i Pravilnicima.'' 
 
 

Član 7.  
 

 U Dodatku I. iza prvog reda dodaju se tri nova reda koja glase: 
  

Vrsta proizvodnje Jed.mjere Količina  Koeficijent  Ukupno 
1 2 3 4 5 6 7 

Krmno bilje ha  x 1,0 =  
Kukuruz šećerac ha  x 10 =  
Kukuruz šećerac u 
zaštićenom prostoru 

ha  x 50 =  

 
Član 8. 

 
Dodatak II. mijenja se i glasi: 
 
''Prioriteti u modelu podrški proizvodnji 

Opis Jedinica Poticane količine 
Model podrški proizvodnje   
Proizvodnja ratarskih i povrtlarskih kultura 
Pšenica  ha 0,5 i više 
Kukuruz zrno (referentni prinos) 
(deklarisano sjeme i račun) 

ha 1 i više 

Kukuruz šećerac ha 0,3 i više 
Kukuruz šećerac u zaštićenom prostoru ha 0,06 i više 
Uljarice (soja, suncokret i uljana repica) ha 0,5 i više 
Povrće (osim kornišona) ha 0,1- i više 
Kornišon t 2 t i više 
Povrće i jagoda u zaštićenom prostoru ha 0,02 i više 
Merkantilni krompir  ha 0,5 i više 
Ljekovito bilje (za svaku pojedinu kulturu) ha 0,5 i više 
Proizvodnja sadnog materijala i višegodišnjih nasada 
Proizvodnja sadnica jagodičastog i 
bobičastog voća 

ha 0,1 i više 

Proizvodnja sadnica krošnjastog voća ha 0,5 i više 
Presadnice povrća i ljekovitog bilja komad 500.000 
Podizanje višegodišnjih nasada, voćnjaci 
intenzivni-jabuka, kruška, šljiva, višnja i 
trešnja 

ha 0,5 i više  

Podizanje nasada jagodičastog voća  ha 0,1 i više 
Proizvodnja voća 
Proizvodnja krošnjastog voća  ha 0,5 i više       
Proizvodnja jagodičastog i bobičastog voća ha 0,3 i više 
Poticanje otkupa voća u sistemu PDV t 300 i više 
Gljivarstvo 
Proizvodnja gljiva t 10 i više 
Proizvodnja komposta zasijan micelijem 
gljiva  

t 300 i više 

Govedarstvo   
Muzne krave grlo 3 i više 
Proizvodnja svježeg kravljeg mlijeka litar 500 mjesečno 
Uzgoj rasplodnih junica grlo 2 i više 
Proizvodnja goveđeg mesa grlo 3 i više 
Ovčarstvo   
Uzgoj rasplodne stoke-ovce grlo 20 i više 
Peradarstvo   
Proizvodnja pilećeg mesa i uzgoj matičnog 
jata (brojler i pilenke) 

kljun 3000 i više 

Proizvodnja konzumnih jaja (nesilice) kljun 3000 i više 
Konjogojstvo 
Uzgoj rasplodnih konja grlo 2 i više 
Pčelarstvo   
Košnice pčela, uzgoj pčelinjih zajednica košnica 15 
 
 

Član 9. 
 

Ovaj Zakon stupa na snagu osmog dana od dana objavljivanja u ''Službenim novinama 
Tuzlanskog kantona''.  
 
 
   BOSNA I HERCEGOVINA                                                   PREDSJEDNIK       
Federacija Bosne i Hercegovine                                                   SKUPŠTINE 
     TUZLANSKI KANTON                                                                                                                                                                    
        S K U P Š T I N A                                                                                                                                                                                                                                                                  
                                                                                 
                     
Broj:                                                                                          
Tuzla, 

O B R A Z L O Ž E NJ E 
UZ PRIJEDLOG ZAKONA O IZMJENAMA I DOPUNAMA ZAKONA O NOVČANIM 

PODRŠKAMA U POLJOPRIVREDI I RURALNOM RAZVOJU TUZLANSKOG 
KANTONA 

 
 

I PRAVNI OSNOV 
         

Pravni osnov za donošenje Zakona o izmjenama i dopunama Zakona o novčanim 
podrškama u poljoprivredi i ruralnom razvoju Tuzlanskog kantona, sadržan je u odredbi člana 
24. stav 1. tačka c) Ustava Tuzlanskog kantona ("Službene novine Tuzlansko-podrinjskog 
kantona" broj: 7/97 i 3/99 i ''Službene novine Tuzlanskog kantona'', broj: 13/99, 10/00, 34/02, 
6/04 i 10/04), kojim je utvrđeno da Skupština Tuzlanskog kantona donosi zakone neophodne za 
izvršavanje nadležnosti Kantona.  
 
 

II RAZLOZI ZA DONOŠENJE 
 
Zakonom o novčanim podrškama u poljoprivredi i ruralnom razvoju Tuzlanskog kantona 

(''Službene novine Tuzlanskog kantona'' broj 8/14, 2/16, 4/18, 12/20 i 10/24 u daljem tekstu: 
Zakon),   u članu 6. stav (3) je propisano da Vlada Tuzlanskog kantona donosi Program novčanih 
podrški u poljoprivredi i ruralnom razvoju u roku od 30 dana od dana stupanja na snagu Budžeta 
Kantona i Zakona o izvršenju Budžeta Kantona, ali ne prije donošenja Programa utroška 
sredstava sa kriterijima raspodjele sredstava utvrđenih budžetom Federacije Bosne i 
Hercegovine. 

 
Skupština Tuzlanskog kantona je razmatrajući inicijativu poslanika Vahidina Smajlovića 

na sjednici održanoj dana 28.01.2025. godine donijela Zaključak kojim se zadužuje Vlada 
Tuzlanskog kantona i Ministarstvo poljoprivrede, šumarstva i vodoprivrede da u roku od 30 dana 
pripreme izmjene i dopune Zakona o novčanim podrškama u poljoprivredi i ruralnom razvoju 
Tuzlanskog kantona i to člana 6. stav (3) na način da Vlada Tuzlanskog kantona u zavisnosti od 
potrebe može da donese Program novčanih podrški u poljoprivredi i ruralnom razvoju i prije 
donošenja Federalnog programa sa kriterijima raspodjele sredstava utvrđenih budžetom 
Federacije Bosne i Hercegovine za tekuću godinu poštujući odredbe Zakona o novčanim 
podrškama u poljoprivredi i ruralnom razvoju Federacije Bosne i Hercegovine. 

S obzirom da Federalno ministarstvo poljoprivrede, šumarstva i vodoprivrede donosi 
Program i par mjeseci nakon usvajanja Budžeta, te da postoji potreba za donošenje Kantonalnog 
Programa za određene proizvodnje odmah po donošenju Budžeta, u članu 6. dodan je novi stav 
(4) kojim je utvrđeno da ukoliko se za to ukaže potreba Vlada kantona može donijeti Program za 
tekuću godini i prije donošenja Federalnog Programa poštujući odredbe Zakona o novčanim 
podrškama u poljoprivredi i ruralnom razvoju Federacije Bosne i Hercegovine. 

  
Članom 9. Zakona su propisani opći uvjeti za ostvarivanje novčanih podrški. U stavu (1) 

tačka i) navedenog člana je propisano kao jedan od općih uvjeta za ostvarivanje prava na 
novčanu podršku da podnosilac zahtjeva  ispunjava ostale posebne propisane uvjete.  Članom 2. 
prijedloga Zakona je precizirano da su ostali uvjeti koje podnosioci zahtjeva moraju ispuniti 
propisani Programom i Pravilnicima.    

 
U članu 9. Zakona stav (2) i (3) je propisana obaveza korisnicima novčane podrške 

prijava proizvodnje u tekućoj godini na narednu godinu.  Plan prijave proizvodnje iz člana 9. 
navedenog Zakona, se koristio za prikupljanje podataka i informacija o planiranom obimu i vrsti 
proizvodnje od strane korisnika novčane podrške za narednu godinu. Uspostavom Registra 

poljoprivrednog gazdinstva i registra klijenata ova odredba je izgubila smisao jer su isti dali 
kvalitetnije i sigurnije informacije i podatke o korisnicima novčanih podrški koji se sad koriste 
za kreiranje mjera novčanih podrški. Plan prijave proizvodnje nema direktan utjecaj na 
odobravanje novčane podrške klijentima, jer se ista ne vrši na osnovu navedenog plana, niti se na 
osnovu nje utvrđuje obim proizvodnje, nego se isplata i obim proizvodnje vrši na osnovu drugih 
provedbenih akata, te su naveden odredbe Zakona u prijedlogu Zakona brisane.  

 
Članom 10. Zakona u stavu (5) i (6) je propisano da za proizvodnje za koje u Dodatku I 

nije propisan koeficijent da zahtjev za razvrstavanje podnosi općinska/gradska služba 
Ministarstvu, koje donosi odluku o utvrđivanju koeficijenta na koji Vlada kantona daje 
saglasnost. Navedene odredbe su prijedlogom Zakona brisane, s obzirom da je Dodatak I 
sastavni dio Zakona, te bi sve eventualne izmjene istog se trebale vršiti po proceduri propisanoj 
za izmjene Zakona. 

 
U članu 13. Zakona navedene su proizvodnje za koje se po modelu poticaja proizvodnji 

mogu ostvariti novčane podrške. Ministarstvu se obratila poljoprivredna zadruga ''PMG-VIP'' 
Gradačac  koja je podnijela zahtjev da se u novčanu podršku uvrsti proizvodnja kukuruza šećerca 
s obzirom da se na području Tuzlanskog kantona oko 40 poljoprivrednih gazdinstva bave 
uzgojem kukuruza šećerca, ali da ta proizvodnja nije dovoljna te se velika količina istog uvozi iz 
susjednih zemalja. Na tržištu svake godine imamo povećanu potražnju za ovim proizvodima 
kako u svježem stanju, tako i prerađeno. U prijedlogu Zakona je navedena proizvodnja kukuruza 
šećerca kao proizvodnje za koju se može planirati novčana podrška.     

  
Ministarstvo je u 2024. godini pokrenulo inicijativu i izvršilo nabavku modula za 

nadogradnju Aplikacije za novčane podrške u poljoprivredi i ruralnom rzavoju. U toku je 
instalacija navedenih aplikacija kod općinskih/gradskih službi koje vrše obradu zahtjeva za 
novčane podrške. Nakon što Aplikacija bude u funkciji novčana podrška će se obrađivati putem 
iste. Aplikacija će smanjiti mogućnost grešaka kod obračuna novčanih podrški na minimum i 
omogućiti u svakom trenutku uvid u obrađene zahtjeve kao i raspoloživa sredstva po oblastima i 
proizvodnjama. Članom 5. prijedloga Zakona je navedena obaveza općinama /gradovima da 
nakon uspostave Aplikacije sve novčane podrške obrađuju putem iste.  

 
U članu 7. prijedloga Zakona utvrđeni su koeficijenti za krmno bilje i kukuruz šečerac na 

osnovu kojih će se vršiti obračun obima poslovanja. 
Članom 8. prijedloga Zakona izmijenjen je Dodatak II kojim su određene minimalne 

poticane količine. Izmjena se odnosi na usaglašavanje minimalnih poticanih količina sa 
propisanim poticanim količinama na Federalnom nivou. 

 
Navedeni tekst prijedloga Zakona je dostavljen na mišljenje Uredu za zakonodavstvo 

Vlade Tuzlanskog kantona, Ministarstvu pravosuđa i uprave i Ministarstvu finansija Tuzlanskog 
kantona. 

 
Primjedbe Ureda za zakonodavstvo su ugrađene u prijedlog Zakona a odnose se na član 

4. osnovnog teksta Zakona u kojem se utvrđuje da pojmovi koji su upotrijebljeni u Zakonu imaju 
isto značenje kao što imaju pojmovi upotrijebljeni između ostalog u Zakonu o novčanim 
podrškama u poljoprivredi i ruralnom razvoju. U navedenom članu su navedene Službene novine 
Federacije Bosne i Hercegovine broj 42/10 u kojim je objavljen navedeni Zakon. U svom 
mišljenju na tekst Prijedloga Zakona o izmjenema i dopunama Zakona o novčanim podrškama u 
poljoprivredi i ruralnom razvoju Tuzlanskog kantona Ured za zakonodavstvo je naveo da je 
potrebno u istom članu navesti broj Službenih novina u kojem je objavljena izmjena navedenog 
zakona, te je pored Službenih novina Federacije Bosne i Hercegovine  broj 42/10, dodan i broj 
99/19. 

Također, Ured za zakonodavstvo je predložio da se precizira odredba kojom se definiše 
uspostavljanja Aplikacije za novčane podrške na način da se navede ko uspostavlja Aplikaciju. S 
tim u vezi u članu 6. prijedloga Zakona je precizirano da će se novčane podrške obrađivati putem 
Aplikacije nakon što istu uspostavi Ministarstvo. 

 
Ministarstvo finansija je dalo pozitivno mišljenje na tekst prijedloga Zakona o izmjenama 

i dopunama zakona o novčanim podrškama u poljoprivredi i ruralnom razvoju Tuzlanskog 
kantona u pogledu finansijskih sredstava potrebnih za realizaciju prijedloga Zakona. 

 
Ministarstvo pravosuđa i uprave je u svom mišljenju navelo da navedeni prijedlog ne 

sadrži odredbe kojim se reguliše pitanje u pogledu sankcija i odredaba koje se odnose na 
organizaciju sistema kantonalne uprave, da Ministarstvo nema potrebe da se posebno izjašnjava 
o navedenom, te da se prijedlog zakona može uputiti u dalju proceduru. 
   
 

III FINANSIJSKA SREDSTVA POTREBNA ZA REALIZACIJU ZAKONA 
 
Za primjenu ovog Zakona nije potrebno angažiranje dodatnih finansijskih sredstava iz 

Budžeta Tuzlanskog kantona.  
 
S obzirom da Zakon o izmjenama i dopunama Zakona o novčanim podrškama u 

poljoprivredi i ruralnom razvoju  nije složen ni obiman Zakon predlažemo da se Zakon 
pretresa po skraćenom postupku bez nacrta Zakona u skladu sa članom 149. Poslovnika 
Skupštine Tuzlanskog kantona (''Službene novine Tuzlanskog kantona'' broj: 13/19).  
  
 
Tuzla, april  2025. godine                     
                                                                                                 PREDLAGAČ 
                                                                                  VLADA TUZLANSKOG KANTONA 

